
Krijumčari skanka na
optuženičkoj klupi
Supružnici Balavac, te Nikola Hrstić optuženi
da su skank uvozili iz Crne Gore u BiH

Tužilaštvo BiH podiglo je optuž-
nicu protiv Srebrenka Balavca
(56) iz Stoca, njegove supruge
Smaile Balavac (52) iz Mostara i
Nikole Hrstića (54) iz Ljubuškog.
Na teret im je stavljeno da su kao
dio organizovane grupe učestvo-
vali u krijumčarenju veće količi-
ne skanka iz Crne Gore u BiH.

Prema navodima optužni-
ce, oni su tokom 2017. godine,
kao dio grupe koju je organi-
zovao Srebrenko Balavac, uče-
stvovali u krijumčarenju i da-
ljoj prodaji skanka na ilegal-
nom narkotržištu u BiH. Oni su,
kako se u optužnom aktu navo-
di, skank nabavljali od njima po-
znatih osoba sa područja Crne
Gore, a potom su ga krijumčari-
li na područje BiH, prepakirali i

dalje distribuirali na području
Mostara, Hercegovine i BiH.

U optužnici, koja je proslije-
dena Sudu BiH na potvrdivanje,
navodi se da su oni u dva na-
vrata u BiH prokrijumčarili naj-
manje devet kilograma skanka,
koji su prodali na području BiH
za oko 25.000 KM, a pretresom
objekata koji su koristili optuže-
ni, pronađeno je oko kilogram
skanka.

Optuženi su uhapšeni u ak-
ciji SIPA kodnog naziva Rover.
Prilikom pretresa kod optuženih
supružnika Balavac pronađena
je i oduzeta prepravljena vojna
puška i jedna bomba M-75, zbog
čega se terete i za krivično djelo
nedozvoljenog držanja oružja ili
eksplozivnih materija.

Droga je zaplijenjena u akciji Rover

nedeljaDržava: Bosna i Hercegovina

Doseg:

Stranica: 15

Površina: 168 cm2 1 / 1


